
Резюме: В данной статье повествуется о научной политике нашей республики, успешно и дос-

тойно продолжавшаяся почтенным президентом Ильхамом Алиевым, основанная общенациональным 

лидером Гейдаром Алиевым, развитие науки в нашей стране за последние годы, сохранение и модер-

низация научно-технического потенциала, подготовка высококвалифицированных кадров в области 

науки и образования, оказанное им постоянное внимание и забота, эффективность учебного процесса 

Азербайджанской Государственной Академии Физического воспитания и спорта, научный потенциал 

и стимулирование инновационной деятельности студентов и педагогического состава Академии, ре-

зультаты обучения в области физической культуры и спорта, а также научно-исследовательские рабо-

ты в международном масштабе. 

научные обсуждения, исследование и развитие, учебные ресурсы, международный опыт 

 

Summary: The science policy of our republic founded by the national leader Heydar Aliyev and 

continued successfully and with dignity by our honourable president Mr. Ilham Aliyev, the development of 

science in our country during the last years, preservation and modernization of scientific-technical potential, 

high qualified manpower development in the field of science and education, the constant attention and 

concern paid to them, education process efficiency of Azerbaijan State Physical Training and Sport Academy 

, scientific potential and stimulation of innovative activity of the students and pedagogical staff of Academy, 

education results in the field of physical training and sport, as well as scientific-research works on an 

international scale are stated in this article. 

Ulu öndər Heydər Əliyev kitabxanalara xü-

susi diqqət və qayğı göstərərək demişdir: “Kitab-

xana, xalq, millət, cəmiyyət üçün müqəddəs bir 

yer, mənəviyyat, bilik, zəka mənbəyidir. Ona görə 

də kitabxanaya daimi hörmət, xalqımızın mədə-

niyyətini nümayiş etdirən amillərdən biridir.” [4]. 

Azərbaycan Dövlət Bədən Tərbiyəsi və 

İdman Akademiyasının (ADBTİA) kitabxanası 

respublikanın bədən tərbiyəsi və idman sahəsin-

də zəngin ali məktəb kitabxanalarından biridır. 

ADBTİA Zaqafqaziyada ali bədən tərbiyəsi 

kadrları hazırlayan ilk tədris ocağı olmuşdur. 

1936-cı ildə Azərbaycan Dövlət Bədən Tərbiyə-

si İnstitutu kimi yenidən qurulduqdan sonra 

onun həyatında yeni dövr başlanır və o vaxtdan 

ADBTİA-nın nəzdində kitabxana fəaliyyətə 

başlayır. İnstitut yarandığı ilk dövrdə ana dilin-

də dərsliklər çatışmırdı. Kitabxanada 1930-cu il-

dən başlayaraq idman qəzet və jurnalları saxla-

nılır. Akademiyanın müəllimləri 1953-cü ildən 

dərsliklər yazmağa başlamışlar. Kitabxananın 

ümumi sahəsi 384,86 m 2-dir (2015). [1]. 

1946-cı ildə kitabxananın fondu - 13.053; 

1950-1972-ci illərdə - 44.359; 1974-1980-cı 

illərdə - 52.673; 1980-1987-ci illərdə - 45.653 

idi 1987-1990-cı illdə isə 4036 kitab var idi. Ki-

tabxananın 3677 oxucusu, 3 fond, 4 şöbəsi və 2 

bölməsi fəaliyyət göstərir (2014). [2] 

Akademiyanın yeni rektoru Fuad Hacı oğlu 

Hacıyevin fəaliyyəti nəticəsində (23.XII.2015) 

qısa müddətdə akademiyanın maddi-texniki ba-

zası əhəmiyyətli dərəcədə dəyişilmiş, tədris yük-

sək səviyyədə təşkil olunmuş, tələbələrin dərsə 

davamiyyəti artmış, ən başlıcası isə rektorun Da-

xili İntizam Qaydalarının təsdiq edilməsi haqqın-

da 11 fevral 2016-cı il tarixli S-08 əmrinə əsasən 

təlim-tərbiyə prosesinin səviyyəsi yüksəlmişdir. 

"Kitabxananın kompüterləşdirilməsi" haq-

qında 1999-cu ildə Təhsil Nazirliyi qərar imza-

lamışdır. Bunu nəzərə alaraq, 2015-ci ildən, ilk 

dəfə olaraq, ADBTİA-nın kitabxanasında elek-

tron kataloqun (EK) yaradılmasına başlanılmış-

dır. Akademiyanın kitabxanasının bazası əsasın-

da yaradılan bu laboratoriyanın məqsədi akade-

miyanın kitabxana-informasiya fəaliyyətində 

bütün kitabxana proseslərinin mərhələlərlə kom-

püterləşdirilməsi üçün yeni informasiya texno-

logiyalarının tətbiqi ilə bağlı nəzəri və təşkilati 

məsələlərlə, problemlərlə işləməkdir. İlkin mər-

hələdə kitabxanada qorunan elmi, tədris və digər 

ədəbiyyatlardan ibarət milli kitab fondunun 

elektron kataloqu, verilənlər bazası yaradılmış-

dır. Kitabxananın Azərbaycan dilində olan fon-

du tam elektron kataloqa daxil edilmişdir və bu 

proses hal-hazırda davam etdirilir. 

Beynəlxalq təcrübəni öyrənmək üçün aka-

demiyanın əməkdaşları Türkiyə, Almaniya, Ru-

siya, Belarus, Sloveniya və Bolqarıstana səfər 

etmişlər. Daha çox Köln Alman İdman Univer-

sitetinin təhsil modelinə istinad etmək məqsədə-

uyğun hesab edilmişdir. İnanıram ki, akademi-

yada təhsil almaq istəyən tələbələrin sayı ilbəil 

artacaq.” 

2016-cı il yanvar ayından akademiya 

kitabxanasının avtomatlaşdırılması istiqamətin-

də işlərə başlanmışdır. 

Kitabxanada aparılan təmir işləri ilə əlaqə-

dar olaraq fond boşaldılmışdır. Otaqlar, fondlar 

yenidən təmir olunmuşdur. Kitabxana yeni müa-

sir avadanlıqlarla təchiz olunmuşdur. 

ADBTİA-nın kitabxanasının fəaliyyəti bü-

tün şöbələrdə mütəşəkkil şəkildə bərpa edilmişdir. 

Elektron kitabxana sisteminə keçməklə ki-

tabxanada olan bütün işlər avtomatlaşır. Oxucu-

lara xidmətin daha effektiv formada olması 

üçün kitabların elektron versiyalarının hazırlan-

ması, ixtisasa uyğun olan elektron kitab, məqa-

lə, audio və video materialların axtarışlarına 

başlanılmışdır. Kitabxana idarəetmə sistemi ola-

raq ABŞ-nın FOLLETT Solution şirkəti tərəfin-

dən hazırlanmış Follett Library Manager sistem 

proqramı alınmışdır. Dünyanın 60000-dən çox 

kitabxanasında fəaliyyət göstərən bu proqram 

kitabxana daxili bütün əməliyyatları avtomatlaş-

dırır. Proqram: 

 Özündə xidmət, qəbuletmə, kataloqlaş-

dırma, statistik məlumatları birləşdirən və kitab-

xana işini avtomatlaşdıran bir sistemdir. 

 Kitabların qəbulu, oxucuya xidmət, qay-

tarılma və gecikmə haqqında kitabxanaçıya və 

oxucuya məlumat verilir. 

 Dünya elektron kitabxana bazalarından 

istifadə və lazımi ədəbiyyatın öz bazamıza kö-

çürülməsinə imkan verir 

 İstifadəçilər üçün bazalarda olan elek-

tron kitab, pullu və ya pulsuz ədəbiyyatdan, 

audio və video dərsliklərdən istifadə imkanları 

verir. 

 İstənilən web brauzerdən və telefonlar-

dan birbaşa kitabxanadan istifadə etmək imkanı 

verir. 

 Xidmət, kataloqlaşdırma, inventarlaşdır-

ma və statistik məlumatlardan istifadəni asanlaş-

dırır. 

 Hər yerdə vaxt məhdudiyyəti olmadan 

hər kəsin daxil ola biləcəyi elektron kataloqa 

giriş imkanı verir. 

 Özündə qəbuletmə, kataloqlaşdırma, 

dövriyyə xidmətlərini və dövri mətbuatın da-

vamlılığını nəzarətdə saxlayan SİRİUS modu-

lunu cəmləşdirir. 

 Uzaq məsafədən oxuculara daha dolğun 

informasiya xidməti göstərir. 

 Vaxt və məkan asılılığına son qoyur. 

 Ənənəvi kitabxanalardan fərqli olaraq 

24/7 fəaliyyət göstərir. 

Elektron kitabxanalarla ənənəvi kitabxana-

ların həm fərqli, həm də oxşar cəhətləri var. [2]. 

Fərqlər: 

• İnformasiya daşıyıcısına, tərkibinə; 

• İnformasiya məhsulunun formalaşması-

nın texnoloji proseslərinə, mühafizə və təqdim-

etmə üsullarına; 

• İstifadəçilərə xidmət məqsədinin xarak-

teri və həlli yoluna; 

• Hüquqi və struktur asılılığına; 

• İnformasiya məhsuluna mülkiyyət, surə-

tini çıxarma və yayma hüququ; 

İnformasiya resurslarından istifadə üsulla-

rına və s. görə, bu siyahını davam etdirmək də 

olar. 

Oxşar cəhətlərə gəldikdə isə, demək olar 

ki, onlar bir-birini tamamlayır. Elektron kitabxa-

nalar professional kitabxana-informasiya mütə-

xəssisi təcrübəsindən, eyni zamanda, kitabxana 

sahəsində mövcud beynəlxalq standartların tə-

ləblərindən istifadə etməyə bilməz. 
Bütün bunlara baxmayaraq hər iki - ənə-

nəvi və elektron kitabxanaların hüquqi, təşkilati 

və texnoloji yaxınlıq xüsusiyyətlərinə baxmaya-

raq, onlar cəmiyyətin müxtəlif informasiya 

strukturlarıdır. 
Elektron kitabxanaların yaradılmasının bir 

neçə obyektiv səbəbi vardır: 

1) istifadəçi müəyyən kitabxanaya gəlmə-

dən, istənilən coğrafi ərazidə yerləşməsindən 

asılı olmayaraq, həmin kitabxananın elektron re-

surslarını birbaşa istifadə edə bilər; 

2) elektron kitabxana ən qiymətli və nadir 

nüsxəli ədəbiyyatı mühafizə edir; 

3) çap əsərlərini istənilən yerdə oxumaq 

daha əlverişli və rahatdır; 

4) elektron kitabxanaların “qapısı” heç 

vaxt bağlı olmur; 

5) elektron kitabxanaların yaradılmasının 

obyektiv səbəblərindən biri də ənənəvi kitabxa-

naların saxlanmasına qənaət edilməsidir. 

Hazırda elektron kitabxanaların yaradıl-

ması ənənəvi kitabxanaların saxlanması xərclə-

rinə və inkişafına sərf olunan xərclərdən çoxdur. 

Elektron kitabxana ümumi istifadə üçün 

açıq olan lokal və uzaq məsafədə yerləşən pay-

lanmış informasiya ehtiyatlarına malikdir. Elek-

tron kitabxanaların informasiya ehtiyacı rəqəmli 

formada hazırlanmış müxtəlif formatlı sənədlər-

dən ibarətdir. 

Z 39.50 protokolunu dəstəkləyən proqram 

bizə beynəlxalq kitabxanalara çıxış imkanları 

verir. Bu protokol (Z39.50 Search and Retrieval 

Protocal (ISO23950) – axtarış və əldəetmə por-

tokolu da adlanır. 
Kitabxana proqramlarında istifadə olunan 

open communication protokoludur. Yəni proq-

ram və təchizatın müstəqil olaraq inkişaf etdiril-

miş axtarış və biblioqrafik informasiya mübadi-

ləsini təmin edən bir şəbəkə protokoludur. Bu 

protokol NİSO tərəfindən işlənib hazırlanmışdır. 

NİSO (American National Information Stan-

dartd Organization) Z39.50 kimi kitabxanaçılıq, 

məlumat mərkəzləri, dövlət sektorunda istifadə 

edilən texniki standartları inkişaf etdirən bir təş-

kilatıdır. 

Z 39.50 İki kompüter arasında 'peer to 

peer' olaraq adlandırılan üsulla əlaqə qurur. Bu-

rada vasitəçi / server əlaqəsi vardır. Z39.50 

Client (Origin) olaraq adlandırılır. Yəni, yoxla-

manın başladılması, sorğu yaradılması və qarşı 

tərəfə göndərilməsi burada olur. Yəni sorğuya 

uyğun nəticələri çıxarır və vasitəçiyə ötürür. 

Abonomentdə Azərbaycan və rus bölmə-

ləri fəaliyyət göstərir. Müəllimlər üçün nəzərdə 

tutulmuş qiraət zalında 12 yer vardır. Bunlardan 

4-ü kompüterlə təchiz olunmuşdur. Tələbələr 

üçün nəzərdə tutulmuş qiraət zalında isə 48 ye-

rin 8-i kompüterlə təchiz olunmuşdur. Zalın öz 

yardımçı fondu var. Bu fond əsas məlumat xa-

rakterli ədəbiyyatdan ibarətdir. Bundan əlavə, 

kitabxana üçün əlavə olaraq 2 müzakirə otağı da 

oxucuların ixtiyarına verilmişdir. 

Kitabxana 2015-ci il üçün 11 adda qəzet, 

6 adda jurnala abunə olmuşdur. Kitabxana üçün 

müəlliflərdən və nəşriyyatlardan 3189 ədəbiyyat 

alınmışdır. Bunlardan 2600 ədədi dərslik, 589 

ədədi isə elmi ədəbiyyatdır. Kitabxanada köhnə 

və öz əhəmiyyətini itirmiş ədəbiyyatın silinməsi 

işi davam etdirilir. 

Kitabxana əməkdaşları üçün akademiyada 

kurslar təşkil olunub. Keçirilən görüşlərə əsasən 

əməkdaşların fəallığı özünü göstərir. Kursda 

elektron kitabxana və idarəetmə proqramı haq-

qında məlumatlar verilir. Kurslar 2017-ci il yan-

var ayında başa çatmışdır. 

Kitabxananın texniki şöbəsində təmirdən 

sonra fonddan boşaldılmış və il ərzində alınan 

kitablar operativ işlənib fondda rəflərə düzül-

müşdür. Şöbəyə sentyabr ayında 380 nüsxə 

kitab (375 nüsxəsi Azərbaycan dilində, 5 nüsxə-

si rus dilində) daxil olmuşdur. Kitablar işlənib 

fonda təhvil verilib. 7 akt kitabların silinməsinə 

görə hazırlanıb. 1906 nüsxə inventar kitabından 

çıxarılıb. Dekabr ayında oxucular tərəfindən 

itirilmiş kitablar inventar kitabına salınıb. 

Kitabxanaya təmir dövründən sonra sent-

yabr ayından 3965 oxucu qeydiyyatdan keçib. 

Gün ərzində kitabxanadan 250-300 oxucu istifa-

də edir. Ay ərzində 1000 -ə yaxın kitab verilişi 

var. Təmirəqədərki dövrdə kitabxananın fon-

dunda 225870 nüsxə ədəbiyyat vardır. Bunun 

11000-i elmi, 12968-i tədris, 58700-ü bədii, 

104956-sı idman, 25635-i ictimai-siyasi, 1121-i 

xarici, 1397-si mübadilə ədəbiyyatlarıdır. Kitab-

xananın profilinə uyğun olaraq fondda dərsliklər 

və dərs vəsaitləri xüsusi yer tutur. 

Hazırda kitabxananın elmi, tədris və bədii 

ədəbiyyatdan ibarət 1 abonoment şöbəsi, 1 tex-

niki şöbəsi, 58 oturacaq yeri olan 2 qiraət zalı 

fəaliyyət göstərir. 

2015-ci tədris ilində tələbə və müəllim he-

yətinə oxucu olaraq 194880 nüsxə kitab veril-

mişdir. Kitabxanada kütləvi tədbirlərin keçiril-

məsi əvvəlcədən planlaşdırılır. Kitabxanada yu-

biley və tarixi günlərin qeyd olunması üçün bir 

sıra tədbirlər hazırlayıb həyata keçirilmişdir. Ki-

tabxananın oxu zalında oxuculara geniş şəkildə 

dolğun məlumatlar verilir. 

Son 2 ildə akademiyanın kitabxanasının 

qiraət zalları müasir standartlara uyğun əsaslı tə-

mir edilmiş, yeni, rahat mebel avadanlıqları, 

kompüter texnologiyaları alınmışdır. 

Akademiyanın kitabxanası müdiriyyətin 

məqsədyönlü rəhbərliyi, həmişə axtarışda olan 

alimlərinin, ali təhsilli mütəxəssislərinin böyük 

ruh yüksəkliyi ilə çalışması və akademiya rəh-

bərliyinin sonsuz qayğısı sayəsində 2 il ərzində 

zəngin ali məktəb kitabxanalarından birinə çev-

rilmişdir. 

Kitabxanada 9 işçi çalışır. Xəlilov Dön-

məz Abdulla oğlu kitabxananın direktor müavi-

ni-elektron, Umudova Pəri Hüseyn qızı isə ki-

tabxananın direktoru vəzifəsində çalışırlar. 

ADBTİA-nın müasir kitabxanası şəxsiy-

yətin formalaşması üçün mədəniyyət fenomeni-

dir. O, yaradılan mədəni sərvətləri və informasi-

ya resurslarını toplayır və qoruyur, eyni zaman-

da, onların istifadəsini və yayımlanmasını təmin 

edir. 
Tədqiqatın məqsədi: Akademiyanın kitabxa-

na-informasiya fəaliyyətində bütün kitabxana proses-

lərinin mərhələlərlə kompüterləşdirilməsi üçün yeni 

informasiya texnologiyalarının tətbiqi ilə bağlı nəzəri 

və təşkilati məsələləri, problemləri işləməkdir. 

Tədqiqatın nəzəri və praktiki əhəmiyyəti. 
Qarşıya qoyulan məqsədi həyata keçirməklə Azər-

baycan Dövlət Bədən Tərbiyəsi və İdman Akademi-

yasında təhsil prosesinin keyfiyyətinin artırılması, 

eləcə də rəqəmsal resursların istifadəsi genişləndiril-

miş çərçivədə tam funksional elektron kitabxana ya-

ratmaq, informasiya texnologiyalarının xarakterik 

inkişaf istiqamətlərinin inkişaf etdirilməsinə imkan 

yaranır, habelə bədən tərbiyəsi və idman sahəsində 

yüksək dərəcəli kadrların hazırlığının müasir elmi 

bilik sistemində yeri, elmi quruluşu və bütövlükdə 

elmi sistemi aydınlaşdırılır. 

Tədqiqatın elmi yeniliyi ondan ibarətdir ki, 

Azərbaycan Dövlət Bədən Tərbiyəsi və İdman Aka-

demiyasının kitabxanası oxuculara xidmətin daha 

effektiv formada olması üçün kitabların elektron 

versiyalarının hazırlanması, ixtisasa uyğun olan 

elektron kitab, məqalə, audio və video materialların 

təşkilinin inkişaf tendensiyası elmi şəkildə araşdırıl-

mış, onun məzmunu müəyyənləşdirilmiş və yeni 

modelinin forma və metodlar kompleksi tapılmışdır. 

Tədqiqat prosesində belə nəticəyə gəlmək 

olar ki, Azərbaycan Dövlət Bədən Tərbiyəsi və İd-

man Akademiyasının kompleks şəkildə elektron ki-

tabxanaların yaradılmasında və elektron kitabxana-

informasiya təminat işlərinin təşkili problemi tədqiq 

olunur. 

